
作者：司空圖　唐

本作品收錄於《全唐文/卷0807》

傖荒之俗，尢惡伎於文墨者。華民流寓而至，則遽發其橐，焚棄劄牘之累以快。既自容

矣，又仇沮繼至者，若不勝其怨。噫！是華舌夷心，而又甚之者矣。洎天下將亂，則雖

吾裏，其風亦變。果傖荒之流民亦多矣，倘或未化，亦其益孤，不能自振。苟聞誌於吾

伎，則必躍而遊之，矧踵門而勤請者耶？䛒光僧生於東越，雖幼落於佛，而學無不至。

故逸跡遒勁之外，亦恣為歌詩，以導江湖沉鬱之氣，是佛首而儒其業者也。雖孟荀複生，

豈拒之哉？今係名內殿，且為歸榮，足以光於遠矣。永嘉西岑，康樂勝遊之最。是行也，

為我以論詩一篇，題於絕壁。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

